
Jon Erasunek
eta Jon Ander
Peñak
Asegarcerekin
sinatu dute

Zizurkildarrak eta
tolosarrak profesionaletara
pausoa eman dute;
debuteko eguna zehazteko
badago ere Tolosako
Beotibarren izango da //6

Argira Elduaingo XVI.
mendeko Errotazar  
Burdina Taldeak eta herritarrek auzolanean burututako lanaren
emaitza begi bistakoa da. Errotazar azaleratzeko bigarren fasean
txanponak, bala bat, olio argiontzi bat eta hainbat pisu topatu dituzte //3

Burdina taldeko Xabier Arruti  berreskuratutako errotaren aurrean. Ondare historikoa berreskuratzeko lanak egin dituzte Elduainen, auzolanean. REBEKA CALVO

Euskara ikasteko
aukerak erraztu
dituzte Uemak eta
euskaltegiek
Dagoeneko martxan dira euskara ikasteko
kanpainak; helburua, euskara taldeak herrian
bertan eta dohainik eskaintzea da  //2

«Oraindik sinistu
ezinik nabil,
hirugarrena
irabazita»
NEREA PEREZ
SAN JUANEKO PATROIA

Kontxako hirugarren
bandera astintzeko ohorea
izan du tolosarrak. 
San Juanekin erakutsitako
lana «ikuskizun izugarria
izan da» //7



Lana

Lan bila.Emakume euskalduna es-
kaintzen da etxeko lanetarako, adi-
neko pertsonak edota umeak zain-
tzeko. Kotxez mugitu naiteke. Infor-
meak zaharrak edo oraingoak.
Interesatuek deitu 680 244 281 
telefono zenbakira.
Lan eskaintza.Astelena jatetxean,
bi zerbitzari behar dira, bat lanaldi

osoan eta bestea ostiral eta larun-
batean lan egiteko. Interesatuek
deitu: 665 708770.

Galdutakoak

Perladun betaurrekoak.Duela bi
aste (abuztuaren 31an) urrezko
perladun belarritakoa galdu nuen
Tolosan. Balio handia du niretzat, eta
eskertuko nuke inork aurkituko balu

itzultzea. Deitu 675711214 telefono
zenbakira.

Alokatzeko

Akordeoi bila.Musika eskolarako,
ikasturte honetarako akordeioa be-
har dugu. Ozeroostte: 120 bajo cro-
matico (tamaina txikikoa). Alokatu-
ko genuke. Deitu 666427996 tele-
fono zenbakira.

IRAGARKI LABURRAK

Euskara
ikasi, ahal
dela herrian
bertan eta
doan
Uema-ko kide diren udalerrietan
euskara ikasteko taldeak sortzeko
kanpaina jarri dute martxan

Jon Miranda 

Euskara ikasteko kanpaina abia-
tu du Uema-k Tolosaldean. Man-
komunitateko kide diren udale-
rrietan euskara taldeak sortzea
da helburua, «baita txikienetan
ere», nabarmendu du Goizane
Arana, Uema-ko teknikariak.
«Kanpaina herritar guztiengana
irits dadin euskarriak eskaintzen
dizkiegu udaletxeei: etxez etxe
banatzeko eskutitzak, eskuo-
rriak, kartel ereduak. Azken ba-
tean, euskara ikastera animatu
nahi ditugu herritarrak».  
Uema-ko udalerriak, euskara-

rentzat arnasgune dira, eta hain
justu, horregatik burutzen dute
kanpaina: «Herri horietan jende
gehienak euskaraz daki, osota-
sunean euskaraz funtzionatzen
dute eta izaera hori mantendu
eta herritarren integrazioa ber-
matu dadin ezinbestekoa da ez
dakiten banaka horiek euskara
ikastea». HABEk ezartzen ditu
taldeak sortzeko ratioak –udale-
rriaren tamainaren arabera– eta

normalean, herri txikietan, bost
edo sei pertsona biltzea nahikoa
izaten da taldea osatzeko. «Hala
ere, horrekin ere badugu gure
borroka. Gure ustez diskrimina-
zio positiboa egin beharko litza-
teke herri txiki hauekin, ikusita
herrian bertan ikasteak zein ga-
rrantzia duen», dio Aranak. Iaz,
Adunan, esate baterako, bost la-
gunek eman zuten izena eta ezin
izan zuten taldea sortu. Gertuen
dagoen euskaltegira bideratu zi-
tuzten ikasleak.
Herriz herri izena eman duten

ikasleen zerrendak osatu ondo-
ren, Uema-ko teknikariek bilera
egiten dute taldea sortzeko auke-
ra aztertzeko eta inguruko eus-
kaltegiekin harremanetan jar-
tzen dira –Aitzol udal euskalte-
giarekin eta AEKrekin– talde
horien ardura hartzeko. Iaz, adi-
bidez, Aitzolek eskolak eman zi-
tuen Lizartzan, Larraulen eta As-
teasun eta AEKk Anoetan, Iru-
ran, Berastegin, Altzon,
Ikaztegietan, Lizartzan eta Villa-
bona-Zizurkilen.

%100 AFEKTIBOA, AEK-N
«Aurten ere Anoeta, Irura, Villa-
bona eta Berastegiko taldeekin
jarraitzea da gure asmoa», esan
du Iban Balerdi, Andoaingo
AEKko irakasleak. «Talde homo-
geneoak sortzea izaten da herri
txikietan zailena eta gutxieneko
kopurura iritsi ahal izatea». Az-
ken urteetan haziz joan da ikas-
leen matrikulazioa AEKn: 
«Eskualdera zabaldu dugu es-
kaintza eta Andoaingo euskalte-
giaren kasuan ere joera goranz-
koa da». Motibazioan, ordea, al-
dea nabaritzen du Balerdik:
«Herri txikietan gainerako herri-
tarrekin edo umeekin hitz egite-
ko ikasten dute euskara eta ho-
rretan asko lagundu dute guraso
taldeek. Andoainera gerturatzen
direnak, berriz, gehiago egoten
dira titulu bati begira». Bat da-
toz, Uema-ko arduradunak:
«Udalerri euskaldunetan izena
ematen duena, oso jende jakina
da; urteak daramatzana herrian
bertan bizitzen eta ezaguna iza-
ten da ingurunean. Horregatik
da inportantea herrietan bertan
taldea sortzea. Era horretan,
errazagoa da integrazioa eta
ikasle horiek presente daude he-
rrian. Gainerakoek ere euskara
ikasle bezala identifikatzen di-
tuzte. Aurrez aurreko harrema-
na egoten da». 
Etorkinentzat, Aisa taldeak

ere jarri izan dira martxan gure
eskualdean. Talde horietako bat
Ikaztegietan sortu zen iaz. «Pun-
tualak izaten dira, beharbada
urte batean ateratzen dira eta
hurrengoan desagertu. Badira,
ordea, gutxi batzuk, euskaldun-
tze talde arruntetara salto egiten
dutenak», aipatu du Aranak. An-
doaingo euskaltegian gauza bera
nabari du Balerdik: «Titulu bila
gerturatzen den ikaslearen ibil-
bidea, bizpahiru urtekoa da. Guk
baditugu urte dezente darama-
tzaten taldeak eta ibilbide osoa
osatzen ari direnak. Gure ikasle-
rik zaharrenak, zortzi bat urte
daramatza ikasten, eta iaz, B1
maila atera zuen. Jarraitzera ani-
matu du horrek». Modulazioak
jaitsi egin direla nabarmendu du
AEKko irakasleak, eta gaur egun,
«gehienek astean zazpi ordu eta
erdiko eskolak jasotzen dituzte.
Autoikaskuntzan izena ematen
dutenak badaude, baina jendeak
klase presentzialak nahiago
ditu».

DOAKOTASUNERANTZ
Ikasleek euskara doan ikasi ahal
izatea da Uema-k kanpaina ho-
nekin lortu nahi duen beste hel-
buruetako bat. Aranaren esane-
tan, «udaletxeei diru laguntzen
inguruko informazioa ematen
diegu, ikasleei matrikula doan
eskaintzen dieten udaletxeetan

onartutako ebazpen eta orde-
nantzen berri jakin dezaten. Guk
ahalegin hori egiteko eskatzen
diegu udalerriei». Eskualdean,
esate baterako, Altzo eta Beraste-
gik doan eskaintzen die matriku-
lazioa ikasleei, «eta gero izuga-
rria da nola nabaritzen den hori
izen emateetan. Altzon talde bat
eta Berastegin bi osatu ziren iaz».
Beste udalerri askotan, jarritako
baldintzak betez gero, matriku-
laren zati handi bat itzultzen die
udalak ikasleei.
Amasa-Villabonan eta Zizur-

kilen, esate baterako, nahiz eta
udal euskaltegirik ez egon eta
Uema-ko udalerri ez izan, maila
guztietako ikastaro eskaintza
egin dute aurtengoan ere. Etorri
berrientzatAisa ikastaroak, oi-
narrizkoa ikastaroak, lehen eta
bigarren hizkuntza-eskakizuna
lortzeko ikastaroak eta autoikas-
kuntzakoak eskainiko dira. 
Amasa-Villabona eta Zizurkil-

go udalek, matrikularen %75a
arte ordainduko dute ikastaro
bukaeran eta Mintzalaguna pro-
graman parte hartuz gero, %10
gehiago –gehienez guztira 400
euroko kopurua jaso ahal izango
da–. Laguntza jaso ahal izateko,
bi herrietako batean erroldatuta
egotea, %85ko asistentzia eta
errendimenduaren inguruko
euskaltegiaren aldeko txostena
eskatuko zaizkio ikasleari.

Andoaingo AEKren euskaltegiko ikasgela bat, hutsik. ATARIA

MATRIKULAZIO KANPAINA
AEK

Euskaltegian. Iraila osoan zehar,
Andoaingo Extremadura, 5 kalean,
10:00etatik 13:00etara eta
17:00etatik 20:00etara. Informazio
gehiago: 943 59 17 04 telefonoan
eta andoain@aek.eushelbidean.

Uema-ko udalerriak

Udaletxeetan.Aduna, Alegia, Altzo,
Amezketa, Anoeta, Baliarrain, Be-
rastegi, Gaztelu, Ikaztegieta, Irura,
Leaburu-Txarama, Lizartza eta
Orexa.

Amasa-Villabona eta Zizurkil

Udaletxeetan.943 69 35 01 edo
euskara@villabona.net/ 943 69 24
95 edo kultura@zizurkil.net



Lurperatutakoa azaleraziz 
Ondare historikoa berreskuratzeko lanetan jarraitzen dute Elduainen. Udalaren eta Burdina

taldekoen elkarlanari esker Errotazar berreskuratzeko azken lanak egingo dituzte aurki.  

Rebeka Calvo Elduain

A
dituek XVI. mende-
an kokatzen dute
Gipuzkoako urrez-
ko aroa. Aberasta-
suna zabaldu zen
nolabait, eta gizar-

tean egonkortasuna eman zela
diote. Horrek eraikuntzetan isla-
tzen dela ere badiote; garai ho-
rietakoak dira baserri asko, ku-
tsu erlijiosoko eraikinak, jaure-
giak... Baina jauntxo eta
elizgizonen beharretarako erai-
kitakoez gain, garai horretan
koka ditzakegu herritarren be-
harrak asetzeko eraikitako hain-
bat altxor ere. Errotak dira horie-
tako batzuk eta Ibarratik hasi eta
erreka bazterra jarraituta horie-
tako asko aurkitu daitezke Beras-
tegi bidean. 

Gizartearen modernizazioare-
kin batera erroten erabilera gal-
duz joan zen eta beraz, eraikinak
berak ere ahanzturan erori dira.
Bakar batzuk gorde dira, baina
gehienak erabat desagertu edota
landaretza azpian geratu dira.
Badira hala ere, horiek berresku-
ratzeko lanean ari direnak ere,
Burdina taldekoak esaterako, eta
auzolanean egindako lanari es-
ker XVI. mendekoa den Elduain-
go Errotazar azaleratzen dihar-
dute azken hilabeteetan. 

Iaz hasi zituzten berreskuratze
lanak. Lehen egitekoa Errotaza-
rren hondarrak landaretzatik
ateratzea izan zen eta ondoren,
errotak zuen lurra atera zuten;
«arkupeak lurperatuta zeuden,
ur tangan zegoen lurra ere kendu
genuen...», esan du Burdina tal-
deko Xabier Arrutik. Era berean,
errotaren paretak berreraiki zi-
tuzten, izan ere, errota erabiltze-
ari utzi ziotenean bizilagunek
aurrealdeko eta ur tangaren har-
landuzko harriak hartu zituzten
euren etxe edo dena delakoak
egiteko. Burdina taldeko bolun-
tarioek falta diren zati horiek
adreiluekin osatu dituzte, «jen-
deak paretak nolakoak ziren eta
zati berri zein zaharren arteko
desberdintasuna ikusi ahal iza-
teko». 

Lanen bigarren fase honetan
eskuineko errotapeko arkua be-
rregin dute eta bertan txanpo-
nak, bala bat, olio argiontzi bat

duaingo Udalaren laguntza izan
du. Izan ere, bere jardunerako
udalen eta Gipuzkoako Foru Al-
dundiaren laguntzak ezinbeste-
koak dira, eta are garrantzitsua-
goa da herritarren babesa. Xa-
bier Arrutik jendearen laguntza
nabarmendu du eta auzolaneta-
ra joan nahi duenak beti izango
duela aukera esan du. Horretara-
ko Burdina taldekoekin jarri be-
har da harremanetan 699 48 76
83 telefono zenbakian edo burdi-
nataldea@hotmail.com helbide-
an.    

Azken zortzi urteetan bost ka-
robi berreskuratu dituzte El-
duainen eta horietako azkenean,
Saleskoan, lanean ari zirela topa-
tu zuten Errotazar. «Bide bazte-
rrean lurperatutako elementuak
ikusi genituen eta segituan hasi
ginen lanean», dio Arrutik. 

Jose Angel Urkizu alkateak
azaldu duenez, pixkanaka-pix-
kanaka ondarea berreskuratze-
ko lanak ari dira fruitua ematen:
«Interesgarria da dugun ondare
hau guztia berreskuratzea. Le-
hen ez zen ikusten ere, eta orain
begi bistan dugu. Poliki-poliki
bada ere hori indartu eta baliatu
behar dugu herritarrei ondarea
erakusteko». 

Auzolanean atera zuten lur guztia. Arkupeak lurperatuta zeuden eta ur tanga ere lurrez beteta zegoen. ATARIA

ONDAREA

Bost karobi. Allani, Goikoetxea, Ka-
mioetxe, Gorrane eta Sales. Salesko
karobia da berreskuratutako azke-
na. 
Errota bat. Salesko bailaran dagoen
Errotazar. Aipagarriak diren bi ezau-
garri ditu; bi arkupe dituela eta errota
oso altua dela, lau metro inguru ditu. 

Hainbat txanpon, olio argiontzi bat eta pisuak topatu dituzte Errotazar berreskuratzeko bigarren fasean. R. CALVO

formazio gehiagorik. Badirudi
bailaran garrantzi handikoa izan
zela kokapenari erreparatuta ba-
tetik, eta bi errotape dituelako
eta ez bakarra, bestetik. Manu
Izagirre arkeologoaren hitzetan,
izenari erreparatuta Errotazar
inguruko errotarik zaharrena
dela ondorioztatu daiteke. Itxura
berezia du, gainera, inguruan
Berrobira bidean dagoen beste
bat bakarrik topatu dutelarik
itxura honekin.

AUZOLANA
Berreskuratze lan hauek guztiak
egiteko Burdina taldeak El-

eta hainbat pisu topatu dituzte.
Datorren urtean, maiatza eta
ekaina artean, berreskuratze la-
nen hirugarren fasearekin hasi-
ko dira. «Errota guztia egonkor-
tuko dugu, gure asmoa eraikun-
tza bera zer izan zen erakustea
baita», esan du Arrutik. 

INFORMAZIO GEHIEGIRIK EZ
Herritarrek ez dakite ezer asko
Errotazarren inguruan. 

XVI. mendean kokatzen dute
dituen ezaugarriei erreparatuta,
baina Elduaingo udaletxea XIX.
mendean erre zen eta dokumen-
tu asko galdu zirenez, ez dute in-



Asteburu oparoa
Ostirala jai eguna izateak asteburu luzea ekarri die eskualdeko bost herri eta auzotan

euren festak ospatzeko: Zizurkil, Alkiza, Bedaio, Elduain eta Lizartza 

Imanol Garcia Landa 

Bost herritan –Bedaio ere horre-
la hartuko dugu Tolosako auzoa
izanda ere–festak ospatu dituzte
asteburuan: Alkiza, Bedaio, El-
duain, Lizartza eta Zizurkil. Es-
kaintza zabala izan dute eta adin
guztiak izan dituzte kontuan egi-
taraua prestatzerakoan. Aurrez
prestatu ezin daitekeena egural-
dia izaten da eta hori ere nahiko
aldeko izan dute, ostiral goizeko
zaparradak salbu. Erretirodunek
izan dituzte bere bazkaria eta jo-
koak, haurrek hainbat ekitaldi
ere izan dituzte beraientzako.
Herri bazkariek ez dute huts egin
eta gazte eta helduentzako ere
ekitaldiak ez dira falta izan. 

Zizurkilek hasi zituen festak
asteazkenean txupinazoarekin
eta beste laurek ostegun goizean
bota zuten suziria. Dantza saioek
ere bere lekua izan dute herrie-
tan, tartean Bedaioko Ingurutxo-
ak eta Sutarri dantza taldeen
emanaldiak; edota Lizartzan
dantza sokak, eta Zizurkilen he-
rriko dantzariek eskainitako
saioak.

ALKIZA. Gaztetxoen pilota partidak eta txakolin dastatzea izan zen igandean. Larunbatean txirrindularien txanda izan zen. IRATI SAIZAR/REBEKA CALVO
ZIZURKIL. Haurren aukera izan zuten jolastu eta ondo pasatzeko karaoke eta Wii Dantza saioetan eta sorgindutako altxorraren bila jokoan. I.G.L.

BEDAIO. Ingurutxoak ezin zuen huts egin festetan. Haurrek ere izan dute jolasteko aukera beraientzat antolatutako jokoetan. IRATI SAIZAR/REBEKA CALVO

ELDUAIN. Giro ederra izan zen ostiraleko herri bazkarian. Larunbatean gazteen batukadan aritzeko aukera izan zuten. REBEKA CALVO

LIZARTZA. Dantzak lotu zituen herritarrak larunbatean, eta ostiralean haurrek jolaserako aukera izan zuten frontoian. REBEKA CALVO/ITZEA URKIZU

BEZ

PISUAREN PREZIOAN, 
ETXEA

AZKEN ZATIA
BEZ

ZIZURKIL. Ikusle ugari izan ziren herriko dantzariek eskainitako saioan. IRATI SAIZAR

ARGAZKIAK

Orriotan ez dira sartzen festen ingu-
ruan ateratako argazki guztiak. Ho-
rretarako egokiena Tolosaldeko
ATARIA-ren webgunean sartu eta
bertan begiratzea da:
www.ataria.info

100 kirolaritik gora elkartu dira
Berrobin eta Ibarran
Berrobin, larunbatean, Berrobira Krosa egin zuten 37 korrikalarik; Ibarran, egun
berean, Euskal Herriko IV. Mendi Duatloia jokatu zuten 74 lehiakidek 

Erredakzioa

BerroBira krosean 37 parte har-
tzaile izan ziren larunbatean, ho-
rietatik lau emakumezkoak. Gi-
zonezkoetan, Salah Hmatou lea-
buruarrak zazpi segundoko
abantaila atera zion bigarrenari,
Unai Señoran irurarrari. Emaku-
mezkoetan Colomo zizurkilda-
rraren atzetik, Iosune Alberdi
berrobitarra izan zen.

74 PARTE HARTZAILE IBARRAN
Egun berean, Ibarran, Euskal
Herriko Mendi Duatloiaren VI.
edizioa jokatu zen. Parte hartzai-
leak korrika eta bizikletaz aritu
ziren, proba luzean eta laburre-
an. Gizonezkoetan Alain Santa-
maria izan zen azkarrena, Aitor
Perezen aurretik. Irabazleak
16,82 kilometro orduko bataz
bestekoan amaitu zuen ibilbi-
dea, bigarrenari, ia minutu bate-

ko aldea ateraz. Emakumezkoe-
tan hiru parte hartzaile izan zi-
ren, eta Zuriñe Frutos izan zen
azkarrena, 12,73 kilometro ordu-
ko bataz bestekoarekin. Tarte
handia zabaldu zuen Frutosek,
bigarren helmugaratu zen Maia-
len Muñozi 21 minutuko aldea
ateraz. Proba luzea 54 kirolarik
amaitu zuten, eta laburra, 20k.
Ondorioz, guztira 73 parte har-
tzaile helmugaratu ziren. 

Proba laburra herrikoiagoa
izan zen, eta bertan, eskualdeko
parte hartzaile ugari aritu ziren.
Gizonezkoetan, Jose Manuel
Amondarain, Aitor Congil eta
Oier Goikoetxea izan ziren lehe-
nak. Azken hau, 2002. urtean
jaioa, 14 urte, probako parte har-
tzailerik gazteena zen. Emaku-
me bakarra izan zen helmugan,
lasterketa borobildu zuen Teresa
Caminos. 

BerroBira krosean lau emakumek hartu zuten parte. Ibarrako mendi duatloian mendiazgozatu zuten, korrika nahiz bizikletaz. IMANOL GARCIA LANDA

SAILKAPENAK
Ibarrako VI. Mendi Duatloia
PROBA LUZEA
Gizonezkoak
1. Alain Santamaria 1:23:56
2.  Aitor Perez Arrieta 1:24:49
3. Jon Durana Basoa 1:25:26
4. Eneko Gurrutxaga 1:26:23
5. Alexander Ordeñana 1:27:45
6. Aitor Regillaga 1:28:58

Emakumezkoak
1. Zuriñe Frutos 1:50:57
2.  Maialen Muñoz 2:11:59
3. Amaiur Iglesias 2:33:12
Kirol mota
PROBA LABURRA
Gizonezkoak
1. Jose Manuel Amondarain 47:27
2.  Aitor Congil 47:46
3. Oier Goikoetxea 48:15
4. Joseba Garcia 48:18
5. Jon Goikoetxea 48:20
6. Julen Dorronsoro 51:00

Emakumezkoak
1. Teresa Caminos 1:09:50

Berrobira Krosa
Gizonezkoak
1. Salah Hmatou Amaidan 24:24
2.  Unai Señoran 24:31
3. Txomin Marañon 24:43
4. Ibai Madina 24:53
5. Jon Altuna 25:34
6. Xabier Agirrezabala 27:06

Emakumezkoak
1. Lourdes Colomo 28:52
2.  Iosune Alberdi 35:25
3. Marta Badiola 35:49
4. Lore Txurruka 43:32

Ibarrako eta Berrobiko lasterketen
argazkiak ikusgai daude gure web
orrian: www.ataria.info

Bi pilotari profesional gehiago
Jon Erasun zizurkildarrak
eta Jon Ander Peña
tolosarrak Asegarce-rekin
jokatuko dute

Imanol Garcia Landa

Bi pilotari profesional berri izan-
go dira eskualdean urritik aurre-
ra: Jon Ander Peña (Tolosa, 1997)
eta Jon Erasun (Zizurkil, 1996).
Asegarce-rekin jokatuko dute bi
gazteek, nahiz eta debuteko egu-
na zehaztu gabe egon; baina
urrian zehar Tolosako Beotibar
pilotalekuan izango dira bakoi-
tzaren profesional mailako le-
hen partidak.

Jon Ander Peñak aurrekontra-
tua zuen martxotik Asegarce-re-
kin, baina kontratua aurreko as-
tean lotu zuen: «Ezusteko han-
dia izan da». Txikitatik duen
ametsa bete duela dio Peñak:
«Txikitatik ari zara jolasten pilo-
tan eta beti amestu izan duzu
noizbait profesionaletara iristea.
Hankak lurrean jarrita pentsatu
behar da beste abiadura bat dela,
beste aurkari batzuk direla, eta
ez dela gauza erraza leku bat egi-
tea profesionaletan». Afizionatu
mailan partida batzuk ditu
oraindik, baina denak ez ditu jo-
katuko tolosarrak.

Jon Erasunek ere aurreko aste-
an jakin zuen Asegarce-ren as-
moa: «Dena azkar izan da, aste-
beteko kontua. Aukera etorri zai-
gu eta aprobetxatzen saiatuko
gara». Zizurkildarra tarteka Ase-
garce-rekin ari zen entrenatzen,
aurrekontraturik gabe: «Pilotan
ibiltzen garen guztiok nahi iza-
ten dugu profesionaletara iris-
tea, horretarako entrenatzen gi-
nen. Esaten zen atzelarien falta
zegoela, eta zerbait izatekotan
urtea bukatu baino lehen izango
zela, baiezkoa edo ezezkoa. Eta
azkenean baiezkoa izan da». Ez
du helburu jakinik etapa berri
honetan Erasunek: «Saiatuko
naiz entrenatzen ahal dudan on-
doen eta gero ikusiko da noraino
iristeko ahalmena dudan».Jon Ander Peña, aurrelaria. ATARIA Jon Erasun, atzelaria. ATARIA



Asier Imaz Tolosa

Pozez gainezka zegoen Nerea Pe-
rez tolosarra, Kontxako hiruga-
rren bandera irabazi ondoren.
Umoretik jo arren, sufrimendu
handiko lorpena izan zen. 
Amestutako estropada eta
bandera: 1,4 segundogatik ira-
bazi duzue?
Ikuskizun izugarria izan da. Nes-
ken arraunean horrelako bukae-
ra bat izatea ikaragarria da. Ez
dut uste horrelako banderarik
egon denik. Estropada hasi au-
rretik bi segundoko aldea genue-
la bagenekien, eta gutxi izan
arren, behintzat alde ziren. Az-
kenean, horrek salbatu gaitu. 
Joanekoan 5 segundoko aldea
zenuten. Zer gertatu da ondo-
ren?
Joateko gure kalea hobea zela
bagenekien, korronte aldetik
eta. Itzulerarako, bigarren kale-
an sartu nahi genuen, Orioren
kalean. Baina ziabogan bertan
ziren oriotarrak, eta ezin izan
dugu kale hori hartu. Orduan,
besterik ez zen gelditzen, ahal
zen moduan mantentzen saia-
tzea. Baina gainera etorri dira
Hibaikakoak, eta eutsi eta tira
egitea besterik ez zaigu geratu. 

Bandera galduta ikusi al duzu
600 metroren faltan segundo
bat aurretik jarri direnean?
Ez. Nik ez nekien atzetik ginela.
Entrenatzaileak «denbora berdi-
nean» esaten zidan. «Denbora
berdinean bagoaz, bi segundo
dauzkagu», pentsatzen nuen. 
Non egon da gakoa?
Burua hotz edukitze horretan.
Gurea egiten saiatu gara, besteei
begira ibili gabe. Buruarekin
egin dugu arraun, eta gakoa hor
egon dela uste dut. 
Itsasoa, uste baino zakarrago.

Kanpokaldean nahiko mugitua
zegoen, uste baino gehiago; be-
roketak egiten aritu garenean
baino gehiago.
Eta zein garrantzitsua den pa-
troiaren lana baldintza horie-
tan. 
Olatua hartu edo hartu beharra
zegoen. Ez zegoen beste aukera-
rik. Bestela besteak gainean ge-
nituen. 
Eta horrela lortu duzu hiruga-
rren bandera. Une ahaztezi-
nak izango dira bizitakoak.
Oraindik sinistu ezinik nabil.
Irati Larrañagarekin ere hitz egi-
ten, gauza bera esaten genuen.
Sinistea zaila da. Ikaragarria izan
da, portuan sartu eta dena arro-
saz ikustea. Gero Pasai Doniba-
nen harrera egin ziguten, eta he-
rri guztia bertan zegoen, arro-
saz... izugarria.  
Batelerak urrezko bolada ba-
tean zaudetela ematen du, hi-
rugarren bandera irabazita.
Tolosar bat joan behar izatea
hara horretarako ere... (barreak). 
Irati Larrañaga San Juanen,
Orion ere badira eskualdeko-
ak. 
Eta txalotzeko lana egin dute.
Denboraldi osoan, gainera. Nola
bukatu duten ikusgarria izan da. 
Gizonezkoetan Tolosaldeko
ordezkariak Hondarribian
eta Bermeon ziren. 
Bukaera ikusten egon gara, eta
denak Bermeoren alde ginen.
Edo ni behintzat bai. Iratiren aita
oraindik bertan da bigarren en-
trenatzaile bezala esku bat bota-
tzen. Denak, beraz, etxean gera-
tu behar zuen. 

Nerea Perez ezkerrean, Kontxako Bandera eskuetan duela. ATARIA

«Buruarekin egin dugu
arraun, eta gakoa hor egon

dela esango nuke»

NEREA PEREZ
SAN JUANEKO PATROIA

Kontxako hirugarren bandera lortu du Nerea
Perezek, San Juanekin. Urrezko bolada
horretan patroia bera izan da; «tolosar bat
etorri behar izatea horretarako ere».

Bartzelona B-ren
aurka galduz hasi
da denboraldia

Erredakzioa Tolosa

Tolosa Eskubaloiak galdu egin
zuen zilarrezko mailan denbo-
raldiko lehen norgehiagoka, la-
runbatean, Bartzelona B taldea-
ren aurka, 27-31 emaitzarekin.
Nahiz punturik ez bildu, joko
molde ona erakutsi zuten urdi-
nek, kategoriako arerio gogorre-
netakoa aurrean.
Denboraldi historikoari, be-

raz, hasiera gazi-gozoa eman zio-
ten Tolosa Eskubaloiko jokala-
riek.
Lehen zatian, defentsa ona

erakutsi zuten tolosarrek, baina,
kataluniarren kanpoko jaurtike-
ta bortitzek harresi urdina haus-
tea lortu zuten. Erasoan ondo
baino hobeto aritu ziren, nahiz
Bartzelonako atezaina oso fin

ibili. 12-14 emaitzarekin joan zi-
ren jokalariak aldageletara. 
Atsedenaldiaren ostean, Bar-

tzelona B oso indartsu atera zen
kantxara, norgehiagoka ahal be-
zain azkar ixteko xedearekin.
Epailearen zenbait erabakik kal-
te egin zien tolosarrei, esate ba-
terako, Estanisen kanporatzeak
partida erabakita utzi zuen; bi
golen aldea izatetik, lau golen al-
dea izatera igaro ziren katalunia-
rrak.
Puntuak biltzeko abagunea ez

izan arren, sentsazio onak utzi
zituzten urdinek Usabalen. An-
tza, etorkizunean kalitate handi-
ko eskubaloia ikusteko aukera
izango da Tolosan. Hurrengo
partida Kordoban izango dute
ARS Palma del Rio taldearen
aurka; larunbatean, 18:00etan.

Zilarrezko mailako lehen partida jokatuko
du Tolosa Eskubaloiak; itxura ona eman
arren, 27-31 galdu dute

Iñaki Artola azaroa
edo abendura arte
geldirik geratuko da 
ALEGIA // Iñaki Artola momentu
gazian murgildurik dago. Atzo,
kaltzifikazio arazo bati irtenbi-
dea eman asmoz ukondoan eba-
kuntza egin zioten. Gasteizen
operatu zuen alegiarra, Mikel
Sanchez zirujauak Vithas ospita-
lean.Asegarcek jakinarazi due-
nez, azaroa edo abendua bitarte
luzatu daiteke pilotariaren atse-
den behartua. 

Joseba Otaegik
finalerako txartela
lortu du Leitzan
ZIZURKIL // Euskal Herriko Le-
hen Mailako Txapelketako kan-
poraketa jokatu zen igandean,
Leitzan, eta Joseba Otaegik lau-
garren denbora onena lortuta,
urriaren 23ko finalerako sailkatu
zen. Jon Irazu, aldiz, 8. postuan
geratu zen, eta harmailetatik
ikusi beharko du finala. Kanpo-
raketa Iker Vicentek irabazi
zuen, Atutxaren aurretik. 

Isats gisatua maestriaz prestatu zuten . IMANOL GARCIA LANDA

Gozoena, Uxo Tokikoena

Larunbatean Villabonako kaleek gisatu usaina hartu zuten.
Elkarteek gastronomia sekretuak kazolara eraman eta azkenean
Uxo-Toki elkartekoek irabazi zuten Isats Gisatuaren Lehiaketa. 

Erredakzioa Amasa-Villabona

O stirala  jai eguna iza-
ki, aurreko urteetan
baino jende pixka bat
gutxiago izan zen la-
runbatean, Irrintzi el-

karteak antolatu zuen azoka be-
rezian. Antolatzaileek, halere,
balantze positiboa egin zuten. 

Postu politenaren lehen saria
Izoria baserriak eraman zuen,
izen bereko arabar herritik eto-
rria. Bigarrena saria Joxe Manuel
Tejedor Larrabetxuko gozogile-
ak eraman zuen, eta hirugarrena
Saioa Legarra Sopelako bitxi sal-
tzaileak.

Isats Gisatuaren Lehiaketan
Amasako Uxo-Toki elkarteak
eraman zuen lehen saria, eta on-
doren Villabonako Irrintzi elkar-
tekoak eta Beertoki azokako an-
tolatzaileak geratu ziren. Azken
hauek, garagardoa erabili zuten
prestaketan. Lan handia egin zu-
ten parte hartzaile guztiek, bai
prestaketan bai platera aurkez-
teko garaian ere.

ASTEARTEA 13
AGENDA

Deialdiak

Berastegi.Odol ematea. Odol emai-
leei eta ez direnei dei egiten zaie
odola ematera joateko. 18:30-20:30
artean, J.A.Muñagorri eskolan.
Larraul.Kzguneko dinamizatzailea-
ren bisita. 16:00-17:45 bitartean
izango da erabiltzaileen zalantzak
argitzeko. 
Tolosa.Larramendiko festak antola-
tzeko bilera. 19:00etan, auzo elkar-
tean. 

28 KANALA
13:30. Gaurkoan Tolosaldetik.
17:30.Gaurkoan Tolosaldetik.
21:30. Gaurkoan Tolosaldetik.
22:00. Ibarrako Mendi Duatloiaren
laburpena.
22:30. Ordiziako Euskal Jaiak.
23:30. Gaurkoan Tolosaldetik.

FARMAZIAK

Gaur

IBARRA.Egunekoa.Mugika, E. 
Euskal Herria, 3. 
Telefonoa: 943 670915. 
Gauekoa.Morant Barber, R. 
Zabalarreta lorategiak, 1. 
Telefonoa: 943 673849.

har, eguna 00

TOLOSALDEKOATARIA-k ez du 
bere gain hartzen egunkarian 
adierazitako esanen eta iritzien
erantzukizunik.

ZORION AGURRAK

Ongi etorri Ugaitz!
Zorionak amatxo eta aitatxo!

Leaburuko xaltxarekin 
berrobitar berria dugu!

Muxu handi bat denon partez!

Urte askoan!
Lan munduan berrize erritmoa 
hartzeko merienda bikoitza
ekartzea aukerarik onena!

Ondo pasa eguna!XXI. Elikagaien Azoka berezia ospatu zuten. IMANOL GARCIA LANDA

EGURALDIA

GAUR

BIHAR

28º / 13º

19º / 11º


